
   Ăçтан килен, таса çăл шывĕ,

Янравлă сасă кăларса?

Юхатăн тăррăн та сип-сиввĕн,

Хăв хыççăн сулхăн хăварса?



Вăй-хăватпа тапса тăратăн,

Сиксе чупатăн васкаса.

Чуна асамлăн тыткăнлатăн,

Илемлĕ юрă юрласа.



Эп ирте каç кунта килетĕп

Сан кĕввӳпе хавхаланма.

Шăнкрав пек сассуна итлетĕп,

Санран пĕлместĕп уйрăлма.



Куç илейми савса пăхатăп,

Çут кĕмĕл евĕр шыв питне,

Кăтра хумсем çинче куратăп

Таса та тăрă тӳпене.



Юхсам эс ирĕклĕн, мухтавлăн,

Пул ĕмĕр-ĕмĕр умăмра,

Сассу сан янкăс шăнкăравлăн

Янратăр уççăн çĕршывра.

  